
zaključili su 

U G O V O R 
o vršenju usluga obezbjeđenja i transporta novca 

 

PREDMET UGOVORA 
Član 1. 

Predmet ovog Ugovora je vršenje usluga obezbjeđenja i transporta novca, u skladu sa 

ponudom Izvršioca broj 5774/2015 od 21.07.2015. godine, prema Odluci o rezultatima 

okončanog postupka izbora najpovoljnijeg ponuđača za vršenje usluga obezbjeđenja i 

transporta novca broj 05-03-04-9602/15 od 29.07.2015 godine donesenoj po 

konkurentskom zahtjevu za dostavu ponuda broj 05-03-04-8970/15 od 14.07.2015 

godine i Okvirnom sporazumu broj 05-03-04-10124/15 od 07.08.2015. godine. 

 

CIJENA 
Član 2. 

Cijene proizvoda su fiksne i nepromjenljive. Fakturisanje robe vrši se po važećem 

cjenovniku Izvršioca iskazanom u specifikaciji i ponudi broj 015-P/15 od 09.03.2015. 

godine, koja je sastavni dio ovog Ugovora, kako slijedi: 

Izvršilac se obavezuje da će Naručiocu usluge iz člana 1. Ugovora vršiti po cijenama iz 

Ponude. 

Očekivana godišnja vrijednost (za 2017./2018. godinu) iznosi 20.000,00 KM bez 

uračunatog PDV-a 

 

GARANCIJA 
      Član 3. 
Isporučilac je obavezan dostaviti bankarsku garanciju u vrijednosti od 10% od Ugovora 

za dobro izvršenje posla. Rok za dostavljanje garancije je deset (10) dana od dana 

potpisivanja Ugovora. 



NAČIN PLAĆANJA 
Član 4. 

Naručilac se obavezuje izvršene usluge platiti u roku od 60 dana po prijemu fakture, na 

transakcijski račun Izvršioca usluge kod poslovne banke. 

 

ROK VRŠENJA USLUGE 
 
      Član 5. 
Izvršilac se obavezuje da će usluge izvršiti u roku od jedan sat (1h) vremena od prijema 

zahtjeva za vršenje poslova od strane Naručioca. 

 

      Član 6. 
Naručilac se obavezuje osigurati novac prilikom transporta prema Pravilniku o mjerama 

zaštite finansijskih institucija. 

 

      Član 7. 
Prilikom transporta vrijednosne pošiljke, ovlašteni zaposlenik Naručioca nosi pošiljku. 

Pratioci neće biti upoznati sa sadržajem vrijednosti koja se prati. 

       

Član 8. 
Dužnosti zaposlenika Naručioca, koji nosi novac su: 

- da permanetno bude prisutan prilikom prebrojavanja i pakovanja novca i 
drugih vrijednosti; 

- da novac nosi isključivo upakovane u kofere i ne odvaja se od istih; 
- da neprekidno i u potpunosti sarađuje sa pratiocima;  
- zahtjev za zaštitu i prijevoz novca podnijeti jedan sat (1h) unaprijed, u 

usmenoj formi; 
- propisno upakovati novac i ostale vrijednosti u kofere, koji se tokom zaštite i 

prijevoza ni u kom slučaju ne smiju otvarati; 
- da postupi po uputstvima i sugestijama ovlaštenog lica Izvršioca izdatih sa 

ciljem postizanja maksimalne sigurnosti.   
-    

Član 9. 
Dužnosti zaposlenika Agencije pri obavljanju poslova zaštite i prijevoza vrijednosnih 

pošiljki su: 

- da savjesno, propisno i svestrano izvrše provjereni zadatak; 
- da po dolasku do objekta primopredaje novca i drugih vrijednosti, postupa po 

slobodnoj procjeni uvažavajući upute iz sigurnosne procjene linije pratnje 
(priđu vozilom što bliže i po mogućnosti koriste sporedni ulaz u objekat) s tim 
da ovlaštenog zaposlenika Naručioca doprate do mjesta primopredaje novca, 
vodeći računa da kod vozila ispred objekta obavezno bude prisutan najmanje 
jedan zaposlenik koji treba da promatra prilaze. 

- Da se kod preuzimanja i predaje vozač nalazi u vozilu u pripremi za kretanje; 
- Da se pošiljke pri donošenju može iznijeti iz vozila, tek nakon datog znaka 

zaposlenika ispred ulaza u objekat; 
- Da pri istovaru pošiljke, jedan zaposlenik ostaje kod vozila dok drugi ulazi u 

prostoriju sa osobom koja nosi pošiljku; 



- Da procjenjuju situaciju i shodno njoj preduzimaju mjere zaštite, prvenstveno 
lica koje je neposredno zaduženo za primopredaju novca i druge imovine, 
samih sebe, te novca i drugih vrijednosti. 

- Da pismeno upozori Naručioca usluga o uočenim nedostacima i propustima u 
funkcionisanju bezbjedonosnih sistema i ukaže na potrebu preduzimanja 
odgovarajučih mjera kako bi se uočeni nedostaci otklonili u razumnom roku 

- Da bez odlaganja i u pismenoj formi obavjestiti Naručioca usluga o svakom 
slučaju nastale štete 

-  
Član 10. 

Naručilac se obavezuje imenovati odgovornu osobu koja će konkatirati i koordinirati 

termine pratnje sa saradnikom za intervenciju i pratnju vrijednosnih pošiljki uz saglasnost 

direktora Agencije. 

      Član 11. 
Izvršilac usluga se obavezuje da Naručiocu nadoknadi svu šetu koja može da nastane 

nepoštivanjem odredbi ovog Ugovora, opravdanih naloga Naručioca koji su u skladu sa 

obavezama predviđenim u Proceduri obavljanja usluge transporta novca i vrijednosnih 

pošiljki, kao i za štete nastale kao posljedica dokazane krivice uposlenika Izvršioca u 

obavljanju poslova transporta novac i vrijednosnih pošiljki. 

 
      Član 12. 
U spornim slučajevima Izvršilac i Naručilac usluga formirat će komisiju od tri člana koje 
će utvrditi stepen odgovornosti uposlenika Izvršioca. Članove Komisije imenuju: 
- Naručilac usluga – jedan član; 
- Izvršilac – jedan član; 
- Osiguravajuća kuća Izvršioca -jedan član. 
       

Član 13. 
Izvršilac usluga neće odgovorati za štetu koja je nastala usljed slijedećeg: 

- dejstva više sile koja podrazumjeva bilo koju direktnu ili posljedičnu štetu koju 
nije bilo moguće predvidjeti ili u potpunosti sprječiti prventivnim aktivnostima 
(štete nastale usljed zemljotresa, poplava, sniježnog nevremena, požara i sl); 

- štete nastale kao posljedica nemira, terorističkih akata ili oružanih sukoba. 
-  

            Član 14. 
Izvršilac usluga neće odgovorati za štetu nastalu usljed nedostataka i propusta 

Naručioca usluga koje i pored upozorenja Izvršioca izdatog Naručiocu koje on u 

razumnom roku nije otklonio. 

Također, Izvršilac neće odgovarati za štetu nastalu na osnovu povrede intelektualnih 

prava Naručioca, osim ako je  do toga došlo kršenjem odredbi glavnog ugovora koje se 

odnose na povjerljivost. 

 

                 Član 15. 
Maksimalna odgvornost Izvršioca u okviru ovog Ugovora ne može biti veća od 50.000,00 

KM po štetnom događaju, odnsono u zbirnom iznosu na godišnjem nivou počev od dana 

primjene ovoga Ugovora. 

       



Član 16. 
Ugovorne strane ne mogu prenositi prava i obaveze iz ovog Ugovora na drugo pravno ili 

fizičko lice bez pismene saglasnosti druge strane iz ovog Ugovora. 

 

      Član 17. 
Ugovorne strane su se sporazumjele da će svi dodatni zahtjevi, a koji nisu obuhvaćeni 

ovim Ugovorom, kao i sve eventualne izmjene ovog Ugovora regulisati putem Anexa 

ovog Ugovora. 

      Član 18. 
Otkaz ovog Ugovora daje se preporučenim pismom, a ugovor se može raskinuti sa 

otkaznim rokom od 30 dana. U slučaju raskida Ugovora, ugovorne strane će izmiriti sve 

svoje obaveze nastale do dana raskida Ugovora.  

      Član 19. 
Eventualne sporove koji bi mogli nastati iz ovog ugovora, Ugovorene strane će pokušati 

da riješe sporazumno. 

Ukoliko ugovorene strane ne postignu sporazumno rješenje, za nastale sporove 

nadležan je sud u Sarajevu. 

      Član 20. 
Sastavni dio ovog Ugovora je Ponuda ponuđača broj 5774/2015 od 21.07.2015. godine.  

Član 21. 
Ugovor je sačinjen u 6 (šest) istovjetnih primjeraka i to 2 (dva) za Izvršioca, 4(četiri) za 

Naručioca. 

Ugovor stupa na snagu danom potpisivanja i traje do 07.08.2018. godine ili do potpune 

realizacije ugovora. 

 

 

 

ZA „SECURITAS“ d.o.o.                                                             ZA KJKP “RAD“ d.o.o.                                                        
Direktor                                                                                        Direktor 
Jažić Valdin                                                                                  Selim Babić,dipl.ing.građ 

